
Koplai(antu dgari

Lasarte-Oriako hainbat taldek ostiralean
Santa Agedaren ohorezko eskea egin zuten

bestiak dioen bezala, ohitura zaha-
Arrak aurten ere berritu ziren gure

herrian. Santa Ageda bezpera egu-
nean, ostiralean, herriko talde batzuk
kopla kantuan aritu ziren. Era honetara,
Lasarte-Oriako kaleetan, zein inguruko
baserrietan herritarren eztarri sanoek Age-
daren omenez oles egin zuten. / 8 ORRIALDEA

Bakarrizketez
gozatzen

ste honetako Gazte
emanaldietan, Oscar
Terolek zuzendutako

“Informaticidio” antzezlana
iragarria bazegoen ere, azken
orduko arazoek Nasdrovia
antzerki taldeari lana eskain-
tzea galarazi zion. Ondorioz,
bakarrizketak entzun ziren
Manuel Lekuona kultur etxe-
ko kafetegian. Egunerokotasu-
neko gaiak edo esperientzia
bereziei buruz mintzo ziren
Nasdrovia antzerki taldeko
kideak, beti ere, tonu umore-
tsua erabiliz eta hainbat barre
eta algara sortu zituzten.

Manuel Lekuona kultur etxeko kafetegiko ikusleek Nasdrovia antzerki taldeko kideen bakarrizketak entzun zituzten.

Erleak erasotzen
dituen liztorra
hurbildu da herrira

Erlezainak kezkatzen
hasi dira Gipuzkoara
Vespa Velutina izeneko
Asiako liztor handiak
heldu direlako. Azken
hilabeteotan 14 kabi aur-
kitu dituzte inguruan,
azkena Lasarte-Orian
bertan arbola batetik zin-
tzilik. Antonio Eleizegi
Saltzate baserriko erlezai-
nak, hala ere, sagarron-
doei botatzen zaien
intsektizidak kalte handia-
goa egiten diela adierazi
digu.  /4-5 ORRIALDEAK

KiroLA/2

David Martinek
Idiazabalgo Herri
krosean garaipena
lortu zuen

GIZARTEA/3

Janari banaketa
puntua irekiko da
gaur herrian

PoLITIKA/6

PSE-EEKk bat egin
du N1a estaltzeko
ezker abertzalearen
eskaerarekin

LASARTE-ORIAKO

UDAL %

» Hasierako mailan ez dago apuntatzerik
(irailean baino ez dugu onartzen)
¢ Autoikaskuntzan plaza guztiak beteta.




kirola

David Martin garaile izan zen Idiazabhalen

Herriko hainbat korrikalari hurbildu ziren Idiazabaleko XXXI. Herri Krosean parte hartzera

irol probak ekimenko II.
txapelketari urtarrilean
eman zitzaion hasiera.

Hiru proba egin dira dagoene-
ko, Erregeetako krosa, VI.
Araitz-Beteluko krosa eta Idia-
zabalgo XXXI. Herri Krosa.
Azken proba honetara,
Lasarte-Oriako herritar talde
ugari bat hurbildu zen, urta-
rrilaren 30ean, eta gainera,
horietako batek, David Marti-
nek garaipena eskuratu zuen.

Lehia handia
Lasarteoriatar taldeak 576
lagunen artean egin zuen las-
terka Idiazabalgo XXXI. Herri
Krosean.

Hala eta guztiz ere, laster-
ketako lehenengo metroetatik
David Martin herritarra eta
Joanjo lIgartzabal zumarraga-
rra izan ziren lasterketa buru.

Igartzabalek badaki zer
den Idiazbalen irabaztea, eta
aurten ere aurreneko postua-
ren bila atera zen.

Lehia estua izan zen bi
korrikalarien artean, baina
Martinek lasterketa bikaina
egin eta azkenko zatian aurre
hartu zion Igartzabali. Helmu-
gan, Davidek 21 segundoko
errenta atera zizkion zumarra-
garrari, 32:17ko denbora egi-
nez.

Herritarrak

Baina, arestian aipatu bezala,
Ostadarreko atletismo taldeko
hainbat kide eta herritar
batzuk ere parte hartu zuten
proban honetan.

Hauek dira haien denbo-
rak: Endika Gartzia, 0:37:07-;
Tono Perez, 0:39:07; Luis
Enrique Gallego, 0:39:56;
Juan Mari Marcos, 0:40:15;
Julen Ollokegi, 0:40:18; lurgi
Auzmendi, 0:40:54; Javier
Olazagoitia, 0:42:09; Juan
Jose Lopoz, 0:42:55; Eduardo
Ormazabal, 0:44:32; Mikel
Izagirre, 0:44:49; Jose Ignacio
Elvira, 0:45:33; David Sanz,

Josnjo Igartzabal, lehenengo planoan, eta David Martin, atzean, |diazabalgo XXXI,. Herri kroseko buru egon ziren.

0:46:11; Miekl Ormazabal,
0:46:31; Joseba Iparragirre,
0:46:42; Francisco Javier
Perez, 0:47:00; Altor Soroza-
bal, 0:48:55; Xabier Prada,

Gimnastikako neskak hasi dute
txapelketen denboraldia

ntrenamenduak urrian
E hasi eta lan asko egin

ondoren, LOKEko gimnas-
tek larunbata honetan, otsaila-
ren 5an hasiera eman diote
txapelketen denboraldiari.

Jubenil eta kadete mailako
neska gazteek Arrasaten esko-
larteko txapelketako lehenen-
go fasea izan zuten.

Bertan jubenil eta kadete
mailan banaka edo kadete
mailan taldean aurkeztu zire.

Honela, Garazi Gomezek
eta Miren Aizpirik uztail lana
egin zuten eta Aizpea Arro-
yok, aldiz, sokarekin lan egin
zuen bere ariketan.

Maria Millan, Ane Loiarte,
Ane Ayestaran, Ainara Apez-

Aizpea Arroyo iazko denboraldian borrekin egiten zuen ariketa gauzatzen.

teguia eta Ariadne Aguadok
osatutako kadete taldeak tres-
narik zailenarekin lan egin
behar izan zuen, borrak.

Aldizkari honetako edizio
itxi baino lehen, ezin izan
dugu txapelketako emaitzarik
eskuratu. e

0:49:13; Manolo Lopez,
0:49:24; Jose Ignacio Mendi-
luce, 0:50:07; Peio Fadrique,
0:50:07 eta EhRaut Fernandez
de Lezea, 0:53:14.

Kirol probak txapelketako
hurrengo lasterketak otsaila-
ren 26 eta 27an dira, ea gure
herriko korrikalariek garaupe-
naik eskuratzen duten.

J. Olmos eta K. Tobajas
Gipuzkoako txapeldun

OKE taldeko judokek ez
L dute atsedenik hartzen.

Lehengo igandean, urta-
rrilaren 30ean, junior mailako
Gipuzkoako txapelketan egon
ziren Gorka Aristegiren mutil
eta neskak eta emaitza onak
lortu zituzten, bi urrezko
domina, hiru zilarrezkoak eta
brontzezko postu bat.

Txapeldun berriak
LOKE taldeak Gipuzkoako bi
txapeldun berri ditu maila
honetan, hauek Kiara Tobajas
eta Josu Olmos dira.

Kiara Tobajas 45 kilo azpi-
koetan garaile izan zen eta
Josu Olmos, berriz, 55 kilo
azpiko mailan.

Bestalde, iaz txapeldun
izandako Leire Zubizarretak
bigarren postuarekin konfor-
matu behar izan zuen bere
mailan. Mutiletan, aldiz, Este-
ban Martinez 60 kilo azpiko
mailan eta Asier Sagasti 81
kilo azpiko mailan izan ziren
ere bigarren postua eskuratu
zuten beste bi judokak.

Hauetaz gain, Mario
Garridok ere bere harritxoa
jarri zuen bere mailan hiruga-
rren postua lortuaz.

Kadete kopa

Gauzak honela, Josu Olmo-
sek asteburua Madrilen igaro
du, bertan Kadete kopako jar-
dunaldian lehiatzen. o

albisteak

Janari banaketa puntua
irekiko da gaur

Udaleko Gizarte Zerbitzuek eta Berpiztu elkarteak
elkarlanean kudeatuko dute elikagai banaketa

txarra bizi

goera
duten
badute beste euskarri

herritarrek
bat egoera xamurtu eta
etxera janaria emateko.
Lasarte-Oriako Udalak eta
Berpiztu elkarteak egindako
hitzarmenaren ondorioz, gaur
elikagai banaketa puntu bat
irekiko da gure herrian.

Datuak eta krisia

Gizarte Zerbitzuetako datuen
arabera, egun 200 bat familia
daude Udalak Gurutze
Gorriarekin batera egiten
duen elikagai banaketaren
onuradun direnak.

Baina Lourdez Acevedok
saileko lehendakariak azpi-
marratzen duen bezala,
“egungo krisi egoeran, herri-
tar gehiago izan daiteke etxe-
ra janaririk eraman ezin
duena.”

Gizarte Zerbitzuetara jo
Horregatik, egoera horretan
dauden herritarrei Gizarte
Zerbitzuera, Villa Mirentxura
hurbiltzeko gomendioa egiten
die.

Gizarte Zerbitzuek familia
egoeraren azterketa egin eta
horren arabera laguntzaren
onuradun izan daitezkeen
erabakiko dute.

Horrela bada, familiaren
beharren araberako txartel bat
emango zaiei eta herriko eli-
kagai banaketa puntura bide-
ratuko dituzte.

Berpiztu elkarteko kideek eta Udaleko ordezkariek janari banaketa puntua bisitatu zuten.

Banaketa puntua

Berpiztu elkarteko arduradu-
nek azaldu digutenez, bana-
keta puntua astelehenero
egongo da irekia 16:30etatik
18:30etara.

Bertan, herriko 8 pertsona
egongo dira boluntario
moduan lanean.

Elikagai puntuan banatuko
diren janariak “freskoak eta
iraunkorrak izango dira, beraz
denetarik egongo da, baina
gure hornitzaileek bidaltzen
digutenaren arabera izango
da hori”.

Horregatik, janari bankuak
edo enpresekin hitzartuak
dituzten janariak egongo dire-
la azaltzen digute eta “merka-
talgune eta baserritarrekin

harremanetan jarriko gara ere
haien ekoizpenaren soberaki-
nak puntu honetan banatu
ahal izateko”.

Honetaz gain, gauza bat
garbi utzi nahi izan dute,
“kudeaketa garbia izan dadin,
Gizarte Zerbitzuetako txarte-
larekin datozenei bakarrik
banatuko zaie janaria.”

Beste elikagai banaketak
Era berean, Gizarte Zerbitzue-
tako lehendakariak Lourdes
Acevedok jakin arazi duenez,
Udalak eta Gurutze Gorriak
urtean bitan egiten duten
banaketa mantenduko da eta
honetaz gain, Caritasek arlo
honetan ere egiten duen lana
gogoratu du.

Sorgin Dantzak kaleak alaituko
ditu otsailaren 20ean

asarte-Oria udal herria
L sortu zenaren 25. urteu-

rrena ospatuko da hila-
ren 14tik 20ra.

Eta antzinako ohitura
jarraituz, ospakizun hauen
barruan Sorgin Dantza egon-
go da.

Otsailaren 20an, igandean
izango da hori eta herriko
kaleak doinuz eta dantzaz
betetzeko, Ttakun Elkartetik
herritarrak parte hartzera ani-
matu nahi ditu.

Ez da entsegurik egingo,
garrantzitsuena blusa jantzi
eta haur eta helduen zortziko-
tearen atzean dantzatzea
izango da.

Aldaketa nagusia, hasiera

Sorgin Dantza Lasarte-Oria sortu zeneko 25.urteurreneko ospakizunetan presente.

eta amaiera izango dira.
Zumaburuko eliza ondotik,
arratsaldeko 16:00etan atera
eta Loidi Barreneko frontoian

amaituko baita Sorgin dantza.
Ordu edo leku aldaketarik
balego antolatzaileek jakitera
emango dute. ®

GAZTE KLUBA
Txuri-Urdinera irteera

Gazte Klubeko kideek Gazteburu bereziaz gozatzeko aukera
izango dute otsailaren 12an.

Herriko gazteak arratsalde pasa joango dira, Txuri-Urdin
Izotz Jauregira. Hitzordua arratsaldeko 16:00etatn dute Ludote-
kan.

Ekintza honetan parte hartzeko, gaztetxoek merienda, gal-
tzerdi potoloak eta eskularruak eraman beharko dituzte.

Izena ematea Ttakuneko bulegoan edo telefonoz, 943 371
448 egin dezakete interesatuek, baita aisia@ttakun.com helbide
elektronikora mezu bat bidaliz ere. Txangoaren prezioa 10
eurotakoa da Ttakuneko bazkide ez direnentzat; bazkideek,
ordea, 8 euro ordainduko dute. Epea otsailaren 10ean, ostegu-
nean,itxiko da. e

INAUTERIAK

Karroza eta konpartsentzako diru laguntzak

Hilabete geratzen da etxeko trapu zaharrak hartu eta mozorro
bat egiteko. Martxoaren 3tik 8ra Inauteriak ospatuko dira eta
gure kaleak jai giroaz beteko dira desfile eta konpartsa desberdi-
nekin.

Horregatik, Lasarte-Oriako Udalak 2011. urteko inauterietan
parte hartu nahi duten elkarte, talde eta konpartsei jakinarazten
zaie Inauterietako "Karroza eta Konpartsentzako" diru laguntzak
eskatzeko epea bihar zabalduko dela.

Eskaera horretarako prestatu diren inprimakiaren bidez egin
beharko da. Horiek beteak otsailaren 16ra bitarte, Udaletxeko
Erregistro Orokorrera eraman behar dira.

Edozein zalantza argitzeko, 943 376 181 telefonora dei
dezakezue edo Manuel Lekuona Kultur Etxera hurbildu. e

Inauterietan atera nahi duten konpartsa eta taldeek laguntza eskatzeko aukera dute.

HEZKUNTZA
Aurrematrikula egiteko azken astea

Lasarte-Oriako ikastetxeetan aurre-matrikulatzeko epea amaitze-
ko egun gutxi falra dira. .

Hori dela eta, Landaberri ikastolak eta Zumaburu-Sasoeta
ikastetxeak 11-12 ikasturterako haurra matrikulatu nahi duten
gurasoei gogorarazten die otsailaren 11a arte izango dutela
matrikula egiteko aukera.

KiroLA
Padel saioen eskaintza Kiroldegian

Lasarte-Oriako Kirolen Udal zerbitzuak kirol instalazioetako
bazkideentzat padel jarduerako saioak eskainiko ditu Udal kirol-
degiko padel kantxa berrian.

Saioak otsailaren 12, 20, 26 eta martxoaren 12an egingo
dira. Hauetan bi txanda egongo dira, bata 10:00etatik
11:00etara eta bestea 11:00etatik 12:00etara.

Kirol instalazioetako bazkidea izanik saio hauetan parte har-
tzeko interesa dutenek, aldez aurretik, izena eman beharko dute
Kiroldegian. Saioak doan izango dira. ®

Mendiko federatu txartela

Ostadar Kirol Fundazioko mendiko sailak gogoratzen du mendi-
ko kirolak , hau da, eskia, mendiko txirrinda, ibilaldiak edo
eskalada maiz egiten duten herritarrek federatuak egotea kome-
ni dela.

Mendiko federatu txartela izateko intresa dutenek Ostadarre-
ko bulegora hurbildu, Geltoki kalea 25 zb., 18:30etatik
20:00etara, eta informazioa eskatu dezatela. ®

albistea

PSEk bhat egin du N1a estaltzeko ezker
abertzalearen aspaldiko eskaerarekin

1 2003an, oinarrizko arauen eztabaidan, eskatu zuten jada N1a Lasarte-Orian lur azpira pasatzea
aztertzeko N Ezker abertzaleak jakinarazi du euren eskaera eta argudio berdinak erabili dituztela

Ezker abertzaleak oso ondo ikusi du Jesus Maria Zaba-
llos alkateak N1 errepidea Lasarte-Orian lur-azpian sar-
tzeko egin duen proposamena, hain juxtu, aspalditik
behin eta berriro Udalean eskatu duena baita, baina
Zaballos alkatearen jokabidea kritikatu du, batetik
horren berri prentsa bidez jakin dutelako, Udal batzor-
deetan gaiaz hitz egin edota eztabaidatu gabe, eta bes-
talde, Zaballosek eskaera egiteko hitzez hitz ezker
abertzalearen argudio eta arrazoi berberak erabiltzen
dituen arren ez duelako hauen aipamenik egin.

JON ALTUNA

asarte-Oriako ezker aber-
L tzaleko ordezkariek euren

sorpresa adierazi dute
Donostiako PTP lurralde plana-
ri PSEk egin dizkion alegazioe-
tako batean euren argumentu
berberak erabili dituelako, ezer
jakinarazi gabe gainera. Emen-
dakin edo zuzenketa horretan,
N1 lur-azpian sartzeko eskaera
egin du PSEk eta aipatutako
arrazoiak, herria bitan zatitzen
duela eta sortzen dituen zarata
arazoak edota herriari ekarriko
dizkion onurak, gune berde
gehiago eta herria berrantola-
tzeko aukera, hain juxtu azken
urteotan ezker abertzaleak
behin eta berriz egindako ber-
berak dira.

Joxe Goikoetxea eta Txanpi
Baztarrikak hori kritikatu dute,
oraindik hirigintza batzordean
aipatu ere egin gabe bota duela
Zaballosek eskaera eta eurei
baino lehen prentsari jakinarazi
diola: "Eta ez da kasu bakarra,
beste egitasmo batzuekin ere

Bi tona elkartasun

berdina gertatzen ari da, lente-
jak ondo prestatuta daudenean
ekartzen dituzte jateko, jan edo
utzi, baina ez dago prestaketan
parte hartzeko inolako aukera-
rik. Prentsa bidez jakiten ditugu
gainera, batzordetik pasa aurre-
tik. Ez dugu gaizki ikusten
PTParen zuzenketak eskatzea,
baina prentsari jakinarazi baino
lehenago batzordean aipatzea
bota dugu faltan. Batzordean
eztabaidatu eta hortik aurrera
egin dezala nahi duena".

2003tik eskatzen
2002-2003ko arau subsidiario-
en eztabaidan egin zuen jada
proposamen hau ezker aber-
tzaleak, 2008ko udal aurrekon-
tuen eztabaidan ere bai eta
duela oso gutxi 2010eko irai-
lean, zarataren aurkako pane-
len gaia jorratu zen udal batzar
batean berriro planteatu zuten.
Dena den, orain arte, PSOEko
ordezkariek ezezko borobila
eman diote proposamenari.
2008ko udal aurrekontua-
ren zuzenketa eskaera batean,

Saharar herriaren lagunek, urtero legez, Urbilen urtarrilaren 29an amaitu zuten bilketa.

06 txintxarri - 2011-02-07 - 920. k.

EAEko ordezkariek aspaldi eskatu zuten N-| errepidea lurazpitik bideratzeko.

berriro proposatu zuen ezker
abertzaleak, N1 errepidea lur-
peratzeko aukerak ikusteko
azterketa tekniko sakon bat egi-
teko beste administrazioekin
batera, Diputazio, Eusko Jaurla-
ritza eta Administrazio zentra-
larekin. “Lortutako lurrak gune
berde eta aparkalekuak sortze-
ko erabiltzeko aukera ere azter-
tu behar litzateke" zioten
orduan, Lasarte-Oriako bizi
kalitatea asko hobetuko zela
eta hainbat arazo, zaratarena
esaterako, konponduko lirate-
keela aipatuz. Gauza bera pro-
posatzen zen trenbidearekin,
lur-azpian sartzea helburu ber-
berak lortzeko. Soilik ezker
abertzaleko hiru ordezkariek
eman zuten proposamenaren
aldeko botua eta PSE-PSOE, EB

eta PPko ordezkariek aurkakoa.

Ezker abertzaleko ordezka-
riek 2008ko aurrekontuak ezta-
baidatu ziren batzarreko aktan
jasotakoa, orduan Joxe Goiko-
etxeak adierazi zuena eta Ana
Urchueguiak erantzun ziona,
gogoratu dute.

Joxe Goikoetxeak arazoari
heldu behar zaiola, premiaz-
ko gaia dela eta irtenbide bat
bilatzeko beste erakundeekin
hitz egin behar dela adierazi
zuen. Ana Urchueguiari,
aldiz, "obra faraonikoa" irudi-
tu zitzaion, ikerketa egitea
Foru Aldundiari dagokiola eta
ez dagoela egitasmo hori gau-
zatzeko aukerarik.

2010eko irailean berriro
atera zuten gaia mahai gainera,
zaratari aurre egiteko panelen

gaia jorratzen ari zirela. Txanpi
Baztarrikak proposatu zuen
berriro N1a lur-azpian sartzeko
aukera, Irunen trenbidea estal-
tzeak ekarri dituen onurengatik
bertako alkate Santano oso
pozik dagoela aipatuz.
Hainbat gauza planteatu
zituen, besteak beste, errepi-
deak lasarteoriatarrei eragiten
dizkien arazoak, aldaketak
ekarriko lituzkeen abantailak
eta gaur egungo teknologiari
esker era honetako hainbat egi-
tasmo martxan direla. Baztarri-
kak adierazi zuen, zailtasunak
zailtasun aukera ona zela.

Argudio berberak
Orain ezker abertzaleko
ordezkariek harriduraz ikusi
dute Jesus Maria Zaballos
alkateak bat egin duela pro-
posamenarekin. Hain juxtu
"guk erabilitako argudio ber-
din berdin berdinak, Irungo
kasua, gune berdeak, ... erabili
dituzte beraiek alegazioa sar-
tzeko. Ez dute ezer aldatu"
adierazi dute Txanpi Baztarri-
ka eta Joxe Goikoetxeak.
Ezker abertzaleko ordezka-
riak pozik dira Zaballos alka-
teak hartutako bidearekin,
baina harrituta ere bai urteetan
ezezko borobila entzun ondo-
ren eta orain jarreraz aldatu
dutenean faltan bota dute aipa-
menen bat behintzat.
Baztarrikak gogoratu zuen,
Lasarte-Oria dela Euskal
Herrian biztanle dentsitate han-
dienetarikoa duen herria eta
beharrezko duela aldaketa. ©

Saharako kanpamentuetara

iru aste egin dituzte
Lasarte-Oriako Saharar
herriaren lagunek erre-

fuxiatuen kanpamentuetara
otsailaren 19an bidaliko den
Euskal Karabanarako produktu
eta elikagaiak biltzen.

Denbora tarte honetan 2
tona bildu dituzte gure
herrian, iaz baino tona bat
gutxiago.

“Aurten Usurbilgo taldeak
bere aldetik egin du elikagai
bilketa eta Urbilen 700 kilo
bildu. ditugu iaz baino gutxia-
go,” azaldu digute taldetik.

Hala ere, pozik agertu da
Lasarte-Oriako taldea herrita-
rrek krisi egoera honetan
egindakoagatik “Gauza han-

dia da, Lasarte-Oria moduko
herri batek , nahiz eta krisia
egon, 2 tona ematea. Horrek
saharar herrian pentsatzen
dutela adierazten digu,” aipa-
tu digu Hauari sahararrak.

Horregatik, taldeak eske-
rrak eman nahi dizkie bilketa
puntu izan diren ikastetxe eta
supermerkatuei, parte hartu
duten herritarrei eta Lasarte-
Oriako Udalari lekua eta fur-
gonetak uzteagatik.

Salaketa egin
Era berean, Saharar herriak
pairatzen duen egoera salatu
nahi du elkarteak.

“Ez da justua aberastasun
handiko lurra den Saharara,

arrantza eremuak, etab dituen
herriari guk atun eta sardina
latak bidali behar izatea,”
aipatu dute.

“Errefuxiatuen egoera latza
da, janari blokeoa dute eta
ezin dira haien lurrera buelta-
tu,” adierazi dute.

Honetaz gain, eremu oku-
patuetan isiltasuna nagusi
dela gogoratu dute, “baina
atxiloketak jarraitzen dute eta
berri batzuk iristen zaizkigu”.

Saharraren esperantza,
Hauariren hitzetan “indepen-
dentzia lortu eta, era horreta-
ra, Saharar eta Lasarte-Oriako
herrien arteko elkarkidetza
sustatu eta herria garatzeko
aukera izatea” da. ®



agenda

Egunero

Erakusketa

MAITENA URRETABIZKAIAren
argazkiak ikusgai. Aukeratu
gehien gustatzen zaizun
argazkia eta parte hartu zoz-
ketan. Jalgi kafe-antzokian,
egun osoan zehar.

Erakusketa

LASARTE-ORIAREN XXV. URTEU-
RRENA dela eta "Oria" izeneko
erakusketa ikusgai T14tik
aurrera. Manuel Lekuona kul-
turetxean, 18:00etatik
21:00etara.

Ostirala, 11

Bertso-saioa

BERTSO-DESAFIOA jokatuko dute
LASARTE-ORIAko bertso-eskolak
eta GABIRIKOAK. Herriko ber-
tso-eskolatik Andoni Ota-
mendi, Ane Labaka eta Axier
Azpiroz arituko dira eta Gabi-
ritik berriz Endika Igartzabal,
Gorka Maiz eta Mikel Asura-
barrena. Jalgi kafe-antzokian,
22:30ean, euskArAz

lgandea, 13

Zinea

MysTiKAL haurrentzako filma
ikusgai. Sarrera, 3,30 euro.
Manuel Lekuona kulture-
txean, 17:00etan, euskArAz.

Astelehena, 14

Urteurrena

LASARTE-ORIAREN XXV. URTEU-
RRENA dela eta, poemen ira-
kurketa egingo dute EPAKk,
literatura tailerrak eta Zentro
Zibikoak. Manuel Lekuona
kulturetxean, 11:15ean.

Isilpeko maitasunak
osteguneko filman

EL secReTO DE sus 0jos filma Okendo Zinema Taldearen
eskutik. Filmea Argentinan kokatuta dago. Benjamin Esposi-
to epaitegi bateko idazkaria da eta erretiroa hartzeko zorian
dago. 30 urte atzera gertatutako hilketa bortitz batekin dago
obsesionatuta eta liburu bat idaztea erabaki du. Garai bate-
ko kontuk gogoratzen, burura datorkio emakume bat, isil-
pean urte guzti hauetan maitatu duen emakumea...

OSTEGUNA 10
KULTURETXEAN 21:30EAN
SARRERA, 4,20 EURO

Dantza

LASARTE-ORIAREN XXV. URTEU-
RRENA dela eta, Kukuka tal-
deak dantza eta antzerki
emanaldia eskainiko du.
Manuel Lekuona kulture-
txean, 20:00etan.

1

Moanuel Lekuona kulturetceo

Liburutegiko ordutegia

Astelehenetik ostiralera 10:00 - 13:00
eta 16:00 - 21:00
Larunbatetan, 09:30etik 13:00etara

Manuel Lekuona kulturetxea ® Geltoki kalea 18 oTel.: 943 376181

Asteartea, 15

Aurkezpena

LASARTE-ORIAREN XXV. URTEU-
RRENA dela eta "Ausencias"
liburuaren aurkezpen egingo
dute. Manuel Lekuona kultu-

retxean, arratsaldeko

18:00etan.

Kontzertua

LASARTE-ORIAREN XXV. URTEU-
RRENA dela eta Leticia Vergara
eta Esteban Urzelaik zuzen-
tzen duten Orfeoi Txikiak
kontzertua eskainiko du
Danok Kideren VI. Musika
topaketen barruan. Brigitarren
komentua, 20:00etan.

Asteazkena, 16

Kontzertua

LASARTE-ORIAREN XXV. URTEU-
RRENA dela eta, Biyak Bat
Zaharren etxeko eta Zentro
Zibikoko abesbatzek emanal-
dia eskainiko dute. Kulture-
txean, 18:00etan.

Hitzaldia

LASARTE-ORIAREN XXV. URTEU-
RRENA dela eta "Herriaren
sorrera" hitzaldia eskainiko
da. Manuel Lekuona kulture-
txean, 19:30ean.

Osteguna, 17

Musika

LASARTE-ORIAREN XXV. URTEU-
RRENA dela eta, Udal Musika
eta Dantza eskolek "Lasarte,
oroimenak" izeneko emanal-
dia eskainiko dute. Manuel
Lekuona kulturetxean,
18:30ean.

Aurkezpena
LASARTE-ORIAREN XXV. URTEU-
RRENA dela eta "El mundo
laboral de Lasarte-Oria" libu-
rua aurkeztuko du Antxon
Aguirre Sorondok. Manuel
Lekuona kulturetxean,
20:00etan.

Esazu irratiko programazioa

ESAZU
IRRATI
/7

Ostiralero programa!

FMko 105,5 ean izango gaituzue
ostiralero 9:45etik 11:00etara

Galdutako erlojua

Swatch markako erloju beltz
bat galdu zait Lasarte-Oriako
kiroldegiaren inguruan. Jaso
duen pertsonari bueltatzea
eskertuko nioke, opari bat zen
eta. Eskerrik asko. Harrema-
netarako, Mikel 647 995 050
(mikelgnieto@terra.es)

Elkarretaratzea errausketa-
ren aurka

Gipuzkoako Errausketaren
Aurkako Plataformen Koordi-
nadorak La Caixa eta Banesto
bankuen aurkako salaketa
kanpaina antolatu du otsai-
lean zehar, Gipuzkoa Zero
Zabor, Ekologistak Martxan

eta Eguzki talde ekologisten
parte hartzearekin.

La Caixa eta Banesko ban-
kuak Gipuzkoako Hondaki-
nen Partzuergoarekin,
Zubietako erraustegia egiteko
beharrezkoa den dirutzaren
parte bat, 60 milioi euro,
negoziatzen ari dira eta
honen aurrean talde ekologis-
tek elkarretaratzea antolatu
dute otsailaren 12an, eguerdi-
ko 12:00etan Lasarte-Oriako
Caixa bankuaren aurrean
(Nagusia 38).

Alboka Txiki
Alboka Txiki abesbatzak
dagoeneko entseguak hasi

ditu. Abesbatza 6 eta 12 urte
arteko haur eta gaztetxoei ire-
kia dago eta ez da beharrez-
koa musika jakitea.

Entsegua Zumaburuko
eliza azpiko lokalean egiten
da, astelehenetan 19:00etatik
20:00etara. Anima zaitezte!

Galdutako gauzak

Udaltzainen bulegoan gauza
hauek daude jasota, zilarrez-
ko kolgantea, urrezko aliantza
Jose Luis grabaketarekin, hiru
bizikleta, lau erloju, urrezko
pultsera, betaurreko gradua-
tuak, eraztun bat, hiru diru
zorro, gerriko poltsa, maniku-
ra kutxatilla, neskaren esku-

muturraeta eta zilarrezko pul-
tsera bat.

Gauza hauen jabeak direla
egiaztatzen duten herritarrek,
hilabeteko epean jaso behar
dituzte. Horietakoren bat
ikuskatzeko interesaturik dau-
den pertsona guztiei eskatzen
zaie Udaltzainen Bulegora
hurbil daitezela, 09:00etatik
13:00etara.

Oharrak jartzeko:
Geltoki kalea 4
Tel.: 943 366858

txintxarri@txintxarri.info

IEditoriala

Errespetu falta

Ulertzen dut bai, gure
herria behar bezala man-
tentzeko obrak beharrez-
koak direla eta herritarrok,
hauek, pazientziarekin
jasan behar ditugula gure
eguneroko bizitzan. Kale
Nagusiko obrak direla eta,
oraingoan alde bateko
espaloia itxi digute (metro
bateko bidetxo horri espa-
loia deitzea gehiegikeria
iruditzen bazait ere).
Dagoeneko, aspaldidanik
daukagu Brigidaren atzeko
ibai bide aukera itxita.
Nahi ala ez, eliza aldeko
espaloitik pasa behar dugu
beraz, Nagusia kalea
zeharkatu nahi dugunok.
Gutako askok, egunean
makina bat bider zeharka-
tzen dugu inbutu hau.
Oinezkoak, gurpil aulkiak,
patineteak, bizikletak, bas-
toiak; ikastolara joateko,
topoa hartzeko... Benetan
deserosoa. (Espaloian
oinezkoentzako semaforo
bat jarriko balute sikiera!)
Agian, arduradunaren
ezkutuko helburua, herritar
guztiok dietan jartzea da.
Denok flakatu ezkero,
espaloitik binaka pasa
beharrean, hirunaka pasa-
tzea ahal izango genuke.
Txantxak alde batera utzi-
ta, oztopo honetatik egu-
nero pasa behar
dugunentzako, errespetu
falta dela uste dut. Orain-
goan ere kotxeentzako
errepidea nagusi, eta hau
gutxi balitz, semaforoak
ere gehienetan euren alde.
Ez al zen hobe kotxeentza-
ko karril bat istea? Edo bes-
tela, hartu dezagun denok
hiri-busa Lasarteko kale
Nagusia zeharkatu ahal
izateko.

Leticia Villalobos

Hauxe duzu zure iritzia

eta  nahi  duzuna
adierazteko atal
aproposa. Bidali edo
zuzenean ekarri
TXINTXARRI aldizkarira.
Horretarako aukera
desberdinak  dituzu;

telefonoz, 943 366858
zenbakira deituta, posta
elektronikoz ~ mezua
txintxarri@txintxarri.info
helbidera bidaliaz edo
bulegora ekarriaz
(Geltoki kalea 4).

albistea

Goizean, Landaberri-Garaikoetxeako haurrak ibili ziren gure herriko kaleetatik barrena eskean. Ederki abestu eta dantzatu zuten.

Santa Agedako kopla eta
kantuek herria girotu zuten

Lasarte-Oriako hainbat talde atera ziren ostiralean,
Santa Ageda bezperako eskea egitera

iro onean, ostiralean,
Santa Ageda bezpera-
ko eskea egin zuten

herrian talde desberdinek.

Goiztiarrenak Landaberri-
Garaikoetxea ikastolako hau-
rrak izan ziren.

Goizean, kaleko herrita-
rrak eta Landaberri DBHko
gaztetxoak alaitu zituzten
haien eskearekin.

Baina arratsaldea izan zen
talde gehienek aukeratutako
momentua.

Batzuk herrian, besteak
baserrietan Santa Agedaren

Xumela korua, Musika eskola eta Bertso eskolak osatutako taldearen kopla kantuak herriko hainbat tabernatan entzun ziren eta Otegi sagardotegian afal orduan ere, giro onean, koplatan jarraitu zuten, bertsolarien eskuz.

ohorezko doinuak nonahi
entzun ahal izan ziren.

Kantu eta kopla ugari
Erketz Dantza taldeko lagu-
nek ohitura legez, entsegu
lokaletik atera, erdialdeko
kaleetan kantu batzuk egin
eta inguruetako baserrietara
joan ziren eskea egitera.

Zabaleta auzoko lagunak
ere, auzoko plazan hasi eta
Hernani alderako baserrietan
egon ziren kantuan.

Amalur trikiti eta pandero
eskolako haurrak eta haien

gurasoek ere erdialdeko
kaleetan barrena ibili ziren
koplaka.

Azkenik, Xumela korua,
Bertso eskola eta Udal Musika
eskolako trikitilariak herrian
barrena ibili ziren. Koruaren
kantu eta bertsolarien koplek
herritarrak ederki alaitu zituz-
ten. Talde honek gainera,
Ama Brigitarren komentuko
mojei bisita egin zien.

Eta kantuen ostean, inda-
rrak berreskuratzeko. gehie-
nek bapo afaldu zuten herri
inguruko sagardotegietan. e

Goitik behera, Erketz Dantza taldeko lagunak lokalean hasi ziren koplatan; Amalur eskola-
ko haur eta gurasoak erdialdean ibili ziren eta Zabaletako lagunak auzoan eta baserrietan.




